
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ ֆինանսների նախարարություն
	03.05.2023թ.

	
	N 01/9-1/8599-2023

	1. Նախագծով առաջարկվում է ՀՀ 2023 թվականի պետական բյուջեով նախատեսված 1157 «Քաղաքային զարգացում» ծրագրի 12006 «Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» և 12030 «Ասիական զարգացման բանկի աջակցությամբ իրականացվող քաղաքային կանաչ զարգացման ներդրումային ծրագրի շրջանակներում ճանապարհային շինարարություն» միջոցառումներով նախատեսված 33.0 մլն դրամը և 261.2 մլն դրամը նվազեցնել և ուղղել 12020 «Ասիական զարգացման բանկի աջակցությամբ իրականացվող քաղաքային ենթակառուցվածքների և քաղաքի կայուն զարգացման ներդրումային ծրագրի շրջանակներում ճանապարհային շինարարություն» միջոցառմանը՝ նախորդ տարի իրականացված շինարարության տեխնիկական հսկողության և նախագծման ծառայությունների վճարման համար (նշված միջոցառումը ընթացիկ տարում ավարտվում է)։
Այդ կապակցությամբ հարկ է նշել, որ Նախագծին կից հիմնավորման համաձայն 1157 ծրագրի «Եվրոպական ներդրումային բանկի աջակցությամբ իրականացվող Երևանի էներգաարդյունավետության ծրագրին պետական աջակցություն» միջոցառման շրջանակներում կանխատեսումները նախորդ տարի գերակատարվել են և առկա են որոշակի խնայողություններ, որոնք ուղղվում են այլ ծրագրերի, ուստի առաջարկում ենք ներկայացնել ծրագրի գծով ընթացիկ տարում իրականացվող աշխատանքների գնահատականը և առկա խնայողությունները ուղղել ՀՀ պետական բյուջե։
	Ընդունվել է.
Ընթացիկ տարում իրականացվող աշխատանքների գնահատականի հիման վրա առկա խնայողությունները կուղղվեն 
ՀՀ պետական բյուջե։

	2. Միաժամանակ խմբագրական առումով առաջարկում ենք.
ա/ NN 6 և 7 հավելվածներում 1157 ծրագրի 12020 միջոցառման «Արգավանդ-Բաբաջանյան 1 կմ ճանապարհահատվածի տեխնիկական հսկողություն, ամիս» ոչ ֆինանսական արդյունքային ցուցանիշում ավելացնել «նախորդ տարում իրականացված» բառերը՝ հաշվի առնելով, որ ցուցանիշը վերաբերում է նախորդ տարվա ընթացքում իրականացված տեխնիկական հսկողության աշխատանքներին, և «3 ամիս» թվային ցուցանիշը սահմանել նաև առաջին կիսամյակի համար,
բ/ Նախագծի NN 6 և 7 հավելվածների վերնագրերում ավելացնել «և լրացում» բառերը՝ համապատասխան փոփոխություններ կատարելով նաև վերնագրում և տեքստում:
	Ընդունվել է.
Նախագծում կատարվել են համապատասխան փոփոխություններ:



